You Can Hear 

God's Voice (Tagalog Version)!
para sa patuloy, makapangyarihan at nagbibigay-buhay na pakikipag-usap sa Diyos

Apat na Susi

ni Mark Virkler

Ang panahon na kung saan tayo ay nabubuhay ay nakatali sa rationalism, cognitive at analytical na pag-iisip na halos pagtawanan natin kapag nakakarinig tayo ng isang tao na inaangkin na narinig niya ang tinig ng Diyos. Ngunit hindi natin kinukutya, dahil sa ilang mga dahilan. Una, may mga lalaki at babae sa panahon ng Biblia na narinig nila ang tinig ng Diyos.  Gayundin, may mga kagalang-galang na lalaki at babae na nabubuhay ngayon na nagpapatunay na naririnig nila ang tinig ng Diyos. Sa katapusan, mayroong malalim na kauhawan sa puso nating lahat na makipag-ugnayan sa Kaniya, at marinig natin ang Kaniyang tinig.
Bilang Cristianong ipinanganak na muli, nagkaroon ako ng pakikipaglaban sa maraming mga taon na marinig ang boses ng Diyos ngunit ako ay nabigo. Ako ay nanalangin, nag-ayuno, nag-aral ng Biblia at nakinig sa tinig, ngunit hindi ko nakamit ang aking inaasam. Walang panloob na tinig akong narinig! Kasunod noon, inihiwalay ako ng Panginoon upang mag-aral, magbasa, at mag-eksperimento sa larangan ng pakikinig sa Kaniyang tinig sa loob ng isang taon. Sa panahong iyon, tinuruan Niya ako ng apat na susi na nagbukas ng pinto para makipag-usap sa Kaniya at marinig ang Kaniyang tinig. Natuklasan ko rin na iyon ay hindi lamang angkop para sa akin kundi angkop din sa libo-libong mga mananampalataya na naturuan kung papaano iyon gagawin, na nagdulot ng malapit na kaugnayan sa kanilang karanasang Cristiano at nagpabago ng kanilang pamumuhay. Ito rin ay mangyayari sa iyo habang hinahanap mo ang Diyos, na gagamitin ang sumusunod na apat na susi. Ang mga iyon ay matatagpuan sa Habakuk 2:1,2. Ipinapayo kong basahin mo muna ang talatang ito bago ka magpatuloy.
Susi #1 – Ang tinig ng Diyos sa ating mga puso ay katulad nang umaagos na bukal ng pag-iisip. Samakatwid, tuwing makikinig ako sa Diyos, makikinig ako sa umaagos na bukal ng pag-iisip. 
Sinasabi ng Biblia na ako ay sinagot ng Panginoon at Kaniyang sinabi sa akin…(Hab.2:2). Alam ni Habakuk ang tunog ng tinig ng Diyos. Inilarawan ni Elias ito bilang payapa at maliit na tinig (I Hari 19:12).Palagi kong gustong mapakinggan noon sa puso ko ang  panloob at malakas na tinig ng Diyos , at kaya naman Niyang gawin iyon paminsan-minsan. Ngunit, natuklasan ko na karamihan sa atin, at kadalasan, ang mapayapang tinig ng Diyos ay dumarating sa atin bilang umaagos na pag-iisip, mga pangitain, damdamin, o kaya ay impresyon. Halimbawa, hindi ba’t ang bawat isa ay nagkaroon na ng karanasan na habang tayo ay may ginagawa, biglang papasok sa atin ang isang kaisipan na ipanalangin ang isang tao? Agad nating tinatanggap na ito ay tinig ng Diyos upang ipanalangin natin ang taong iyon. Ang tanong ko sa iyo ay, “Ano ang tunog ng tinig ng Diyos nang ito ay marinig mo?” Ito ba ay panloob na tinig at malakas, o ito ay umaagos na pag-iisip na nagliwanag sa iyong isip?” Karamihan sa inyo ay magsasabi na ang tinig ng Diyos ay dumating sa inyo bilang umaagos na pag-iisip. Kaya nga nasabi ko sa aking sarili, “Kung makikinig ako sa tinig ng Diyos, dapat akong makinig sa daloy nang umaagos na pag-iisip. Maaaring ang level ng pakikipag-ugnayan sa espiritu ay natatanggap bilang umaagos na pag-iisip, mga pangitain, damdamin, o kaya ay impresyon.” Sa pamamagitan ng eksperimento at feed-back mula sa libo-libong mga tao, ako ngayon ay kumbinsido na ito nga ang paraan. Pinatutunayan ito ng Biblia sa maraming paraan. Ang kahulugan ng paga, ang Hebreong salita para sa intercession, ay “nagkataong pagtatagpo o isang aksidenteng pagsalikop.” Sa tuwing inilalagay ng Diyos sa puso natin ang isang tao para ipanalangin, ginagawa Niya iyon sa pamamagitan ng paga, nagkataong pagtatagpo ng pag-isip, aksidenteng pagsalikop sa proseso ng ating pag-iisip. Samakatuwid, kung ako ay makikipag-ugnayan sa Diyos, ako ay makikinig sa nagkataong pagtatagpo ng pag-isip o umaagos na pag-iisip. Sa tuwing ako ay matatag na mananahimik sa harapan ng Diyos sa pananalangin, natuklasan ko na ang daloy ng umaagos na pag-iisip na dumarating sa akin ay tiyak na nanggagaling sa Kaniya. Ang panloob at umaagos na daloy na pag-iisip, na aking isinulat sa pamamagitan ng pananampalataya sa mahabang panahon ay kinikilala kong ito ay galing sa Diyos. Hindi ko kailangang subukin iyon habang ito ay tinatanggap ko (na magdudulot ng pagkasira ng pagdaloy), sapagkat alam kong pagkatapos ng pagdaloy nito maaari kong balikan iyon at subukin at suriing mabuti, upang tiyakin na iyon ay naaayon sa Kasulatan. Ikaw ay mamamangha, kapag nagsimula ka nang magsulat. Ang pag-aalinlangan ay maaaring makahadlang sa iyo sa pasimula, ngunit iyon ay iwasan mo, na pinapaalalahanan ang iyong sarili na iyon ay turo ng Biblia, at ang Diyos ay present, nagsasalita sa Kanyang mga anak. Huwag kang masyadong maging seryoso. Kapag iyon ay ginawa mo, ikaw ay magiging tense at mawawala sa pagkilos ng Espiritu Santo. Sa sandaling matututunan nating huwag panghawakan ang ating mga gawa at pumasok sa Kaniyang kapahingahan ang Diyos ay malayang makakakilos (Heb. 4:10). Kaya, ngumiti, umupo nang komportable, kunin ang iyong papel at lapis, at ituon ang iyong atensyon sa Diyos sa pagpupuri at pagsamba, na hinahanap ang Kaniyang mukha. At habang gumagawa ka ng katanungan sa Diyos na may pananahimik, nakatuon ang atensyon kay Jesus, Siya na present sa iyo, bigla kang makakatanggap ng mabuting pag-iisip bilang tugon sa iyong katanungan. Huwag mo itong pag-alinlanganan, bastat isulat mo lang ito. Sa huli, habang binabasa mo ito, ikaw din ay mapagpapala kapag natuklasan mong ikaw ay nakikipag-usap sa Diyos. Isang mahalagang paalaala: Huwag gagawin ng sinuman ito kung hindi pa niya nababasa ang buong Bagong Tipan, o kaya ay kung hindi siya handang magpailalim sa isang nagkakasundong espirituwal na pamunuan. Ang lahat ng importanteng pagkilos na galing sa journaling ay dapat isubmit bago ito gawin.
Bisitahin ang www.cwgministries.org para sa mas maraming libreng artikulo, mga aklat na maaaring idownload at karagdagang impormasyon patungkol sa pakikinig sa Diyos.
Susi #2 – Kailangang matutunan kong patahimikin ang sarili kong isipan at damdamin, upang malaman ko ang pagdaloy ng isip at damdamin ng Diyos sa loob ko. 
Sinabi ni Habakuk, “Ako ay tatayo sa aking bantayan, at lalagay ako sa moog…” (Hab. 2:1). Alam ni Habakuk na upang marinig niya ang tahimik, panloob at dumadaloy na tinig ng Diyos, kailangan muna niyang pumunta sa isang tahimik na lugar at pakalmahin muna niya ang sariling isip at damdamin. Sa Awit 46:10 hinahamon tayo na manahimik, at kilalanin natin ang Diyos. Narito ang isang malalim at panloob na pagkilala (umaagos na daloy) sa ating mga espiritu na bawat isa sa atin ay maaaring maranasan kung patatahimikin natin ang ating sarili at pag-iisip. Nasumpungan ko ang ilang paraan upang patahimikin ang aking sarili upang madali kong matanggap ang mensahe ng Diyos. Ang pagmamahal sa Diyos sa pamamagitan ng mapayapang awiting pagsamba ay isang pinakamabisang paraang angkop sa akin (pansinin ang II Mga Hari 3:15). Ang makalangit na pagdaloy ay dumarating, sa sandaling ako ay nasa panahon na ng pananahimik (pag-iisip, kalooban at damdamin) at naghihintay sa Diyos. Kaya nga, pagkatapos kong sumamba nang mapayapa at may pananahimik, ay saka ko bubuksan ang aking sarili sa umaagos na daloy. Kung may isang bagay na nakalimutan kong gawin, isusulat ko iyon at pagkatapos ay di ko na papansinin. Kung kasalanan o isang bagay na di karapat-dapat ay biglang dadating sa isip ko, ito ay agad kong pinagsisisihan, tinatanggap ang paglilinis ng dugo ng kordero, at isinusuot ko ang damit ng Kanyang katuwiran, na tinitignan ko ang aking sarili na walang dungis sa presensya ng Diyos (Heb. 12:2), kasabay ng pananahimik sa harapan Niya ay ibinabahagi sa Kaniya ang laman ng aking puso. Sa ganitong paraan, ang two-way na pakikipag-usap ay nagsisimulang maganap. Ang umaagos na pag-iisip na dumadaloy mula sa trono ng Diyos patungo sa akin ay naging daan upang masumpungan ko na ako ay actual na nakikipag-usap sa Hari ng mga Hari. Napakahalaga na ikaw ay makaranas ng katahimikan at may focus ang atensyon kung nais mong makatanggap ng dalisay na Salita ng Diyos. Kung ikaw ay hindi payapa, ang sarili mo lamang pag-iisip ang tiyak na matatanggap mo. Kung ikaw ay hindi naka-focus kay Jesus, ang hindi dalisay na daloy ang iyong matatanggap, sapagkat kung saan ka naka-focus ang daloy niyon ang matatanggap mo. Kaya nga kung ikaw ay naka focus kay Jesus, ang daloy na matatanggap mo ay sa Kaniya magmumula. Kung ang atensyon mo ay naka focus sa mga pagnanasa ng iyong puso, ang matatanggap mong daloy ay manggagaling din sa puso mo. Kung ang dalisay na agos ang nais mong maranasan, una sa lahat kailangan mong patahimikin ang iyong sarili, ikalawa, dapat ituon mo nang lubos ang focus mo kay Jesus. Inuulit kong sabihin, kailangan ang mapayapang pagsamba sa Hari, pagkatapos niyon ay ang pagtanggap ng mensahe mula sa gayong pananahimik ay madali nang magaganap.
Susi # 3 – Habang ako ay nananalangin, itutuon ko ang paningin ng aking puso kay Jesus, pinagmamasdan sa espiritu ang mga panaginip at pangitain ng Makapangyarihang Diyos. 
Nabanggit na natin ang prinsipyong ito sa mga nakaraang pag-aaral; gayunman, kailangan pa nating mas palawakin ito. Sinabi ni Habakuk, “Ako ay tatanaw upang malaman ang Kaniyang sasalitain,” at sinabi ng Diyos, “Isulat mo ang pangitain” (Hab. 2: 1,2). Isang kawili-wiling bagay na si Habakuk ay intensyonal na naghahanap ng pangitain habang siya ay nananalangin. Bubuksan niya ang paningin ng kaniyang puso, at titingin sa mundo ng espiritu upang makita niya kung ano ang gustong ipakita ng Diyos sa kaniya. Ito ay nakaka-intrigang ideya. Hindi ko na isip na buksan ang mata ng aking puso at maghanap ng pangitain. Subalit, habang ito ay aking iniisip, lalo kong napag-uunawa na ito ang eksaktong gustong ipagawa ng Diyos sa akin. Ibinigay Niya sa akin ang paningin ng aking puso. Ito ay dapat gamitin upang makita sa mundo ng espiritu ang pangitain at paggalaw ng Makapangyarihang Diyos. Ako ay naniniwala na may daigdig ng espiritu na aktibong kumikilos sa ating paligid. Ang mundong ito ay puno ng mga anghel, demonyo, ng Banal na Espiritu, ng Diyos na nasa lahat ng lugar, at ng Kanyang Anak na si Jesus na palagi nating kasama. Walang dahilan para sa akin upang ito ay hindi ko makita, di gaya ng kultura ng pag-iisip na nagsasabi sa akin na huwag ko itong paniniwalaan at wala ding itinuturo kung papaano makikita ang mundo ng espiritu. Ang litaw na pangangailangan upang makakita ay dapat tumingin. Si Daniel ay nakakita ng pangitain sa kaniyang isip at sinabi, “May nakita ako…Aking minasdan…Ako’y nakakita” (Dan. 7:2,9,13). Ngayon sa aking pananalangin, tinitingnan ko si Jesus na sumasa akin, at pinagmamasdan ko Siya habang nakikipag-usap sa akin, ginagawa at sinasabi ang mga bagay na nasa Kaniyang puso. Maraming Cristiano ang makakahanap, kung sila lamang ay titingin ay tiyak na makakakita sila. Si Jesus ang Emmanuel, ang Diyos na sumasa atin (Mat. 1:23). Ganon iyon ka-simple. Ikaw ay makakakita ng umaagos na panloob na pangitain katulad ng pagtanggap sa umaaagos na panloob na pag-iisip. Makikita mo si Cristo na kasama mo sa isang komportableng kalagayan, sapagkat si Cristo ay kasama mo sa isang komportableng kalagayan. Sa totoo lang, maaaring natuklasan mo na ang panloob na pangitain ay madaling dumarating na agad mo itong tinatanggihan, dahil iniisip mong ito ay galing lamang sa iyo. (Ang pag-aalinlangan ang isa sa mga pinaka mabisang sandata ni satanas laban sa Iglesia.) Ngunit, kung ikaw ay magpapatuloy na isulat ang mga pangitaing ito, ang pagdududa ay mabilis na magagapi ng pananampalataya habang kinikilala mo na ang nilalaman nito ay maaari lamang manggaling sa Diyos na Makapangyarihan. Ang Diyos ay nagpapatuloy na magpahayag ng Kaniyang sarili sa Kaniyang tipan na bayan gamit ang panaginip at pangitain. Ginawa Niya iyon mula sa Genesis hanggang sa Pahayag. Dahil ang Espiritung Banal ay naibuhos na sa Gawa 2, dapat nating asahan ang pagtanggap nang patuloy na daloy ng mga panaginip at pangitain (Gawa 2:1-4,17). Si Jesus, ang ating perpektong Huwaran, ay nagpakita nang ganitong kakayahan nang tuloy-tuloy na pakikipag-ugnayan sa Diyos na Makapangyarihan. Sinabi Niya na wala Siyang ginagawang anuman sa sarili Niya kundi yaon lamang mga bagay na nakita Niyang ginagawa ng Ama, at mga bagay na narinig Niyang sinasabi ng Ama (Jn. 5:19,20,30). Anong kakaibang uri ng pamumuhay!  Maaari ba tayong makapamuhay ng pamumuhay na ginawa ni Jesus? Ang isang dakilang layunin ng kamatayan at muling pagkabuhay ni Jesus ay upang hatiin sa gitna ang makapal na tabing mula sa itaas hanggang sa dakong ibaba, sa gayon ay magkaroon tayo nang madaliang pagpasok sa presensya ng Diyos, at tayo ay inuutusan na lumapit sa Kaniya (Luc. 23:45; Heb. 10:19-22). Kaya nga, bagamat ang aking pagpapaliwanag ay parang kakaiba sa kaisipan sa kasalukuyang panahon (20th century culture), ngunit ito ay ipinakita at inilarawan bilang sentrong katuruan at karanasan ng Biblia. Panahon na upang ibalik sa Iglesia ang lahat ng mga bagay nararapat para sa Iglesia. Dahil sa kanilang rational na kalikasan at nabuhay sa isang sobrang rational na kultura, ang iba ay nangangailangan nang higit na tulong at pang-unawa ng mga katotohanang ito bago sila makapagpatuloy. Matatagpuan nila ang gayong tulong sa aklat na Communion With God na isinulat din nang kaparehong may-akda.
Susi # 4 – Journaling, ang pagsusulat ng ating mga panalangin at pagsagot ng Diyos, ang magbibigay nang dakila at bagong kalayaan sa pakikinig sa tinig ng Diyos. Sinabi ng Diyos kay Habakuk na isulat ang pangitain at iukit iyon sa bato (Hab. 2:2). Hindi ko naisip na isulat ang aking mga panalangin at kasagutan ng Diyos di katulad ng ginawa ni Habakuk ayon sa utos ng Diyos. Kung susuriin mo ang mga Kasulatan sa ganitong ideya, matatagpuan mo ang napakaraming mga kabanata na nagsasaad nito (Mga Awit, karamihan sa mga propeta, Pahayag). Bakit ba hindi natin naisip ito? “Journaling” ang tawag ko sa pamamaraang ito, at sinimulan ko ang pag-eeksperimento dito. Natuklasan ko na ito ay kamangha-manghang paraan upang malinaw na makilala ang tinig ng Diyos.

